


Sýndarveruleiki
Orðið síndarveruleiki er gjarnan notað sem þýðing á enska orðasambandinu „virtual reality“, en það er einkum haft um tölvulíkön sem líkja eftir afmörkuðum sviðum veruleikans. Elstu dæmin um síndarveruleika, í þessum skilningi, eru flughermar sem notaðir hafa verið til að þjálfa flugmenn frá því á 7. áratug 20. aldar. Síðan hefur tæknin þróast mikið og er nú meðal annars notuð í tölvuleikjum til að gefa notandanum þá hugmynd að hann sé staddur í allt öðrum heimi en hann er í raun staddur í. 
Íslenska orðið „síndarveruleiki“ er, eins og enska orðasambandið „virtual reality“, samsett úr orðinu „sýnd“, sem vísar til þess hvernig eitthvað birtist og orðinu „veruleiki“ sem vísar til þess hvernig eitthvað er óháð því hvernig það birtist. 
Saga orðsins
Frumherjum vestrænnar heimspeki í Grikklandi hinu forna, mönnum eins og Þalesi, Anaxímandrosi, Parmenídesi og Zenon, var í mun að gera greinarmun á sýnd og veruleika. Greinarmunur síndar og veruleika varð síðan grundvallaratriði í heimspeki Platons en hellislíkingunni, sem er einhver frægasti heimspekitexti sögunnar, var einmitt ætlað að draga fram greinarmun síndar og veruleika og gefa til kynna hversu fátæklegt það líf væri sem einungis væri bundið sýndinni en leitaði ekki eftir veruleikanum sjálfum. 

